
                                                                                                                                     PROPOZIM 

Në bazë të nenit 27 paragrafi 1 pika 6 e Ligjit për Vetëqeverisjen lokale ("FL. Zyrtare MZ", nr. 2/18 
dhe 34/19) dhe nenit 31 paragrafi 1 të Statutit të Komunës së Ulqinit, Kuvendi i Komunës së 
Ulqinit, në seancën e mbajtur me datë _____________, miratoi 

 

V E N D I M 
mbi kriteret, metodën dhe procedurën e shpërndarjes së mjeteve për promovimin 

e komunitetit të teknologjisë së informacionit dhe komunikimit (TIK) 

 

 

I – DISPOZITA TË PËRGJITHSHME 

Neni 1 

Ky vendim përcakton kriteret, mënyrën dhe procedurën për shpërndarjen e mjeteve nga Buxheti 
i Komunës së Ulqinit për promovimin e komunitetit TIK. 

II – PËRDORUESIT E MJETEVE 

Neni 2 

Mjetet e përcaktuara për qëllimet e përmendura në nenin 1 të buxhetit aktual vjetor të Komunës 
së Ulqinit ndahen për projektet e personave, institucioneve, kompanive dhe organizatave 
joqeveritare me seli në territorin e komunës së Ulqinit. 

Mjetet nga paragrafi 1 i këtij neni planifikohen si linjë e veçantë buxhetore në buxhetin e 
Sekretariatit kompetent për fushën e sipërmarrjes. 

III – THIRRJA PUBLIKE 

Neni 3 

Shpërndarja e mjeteve nga neni 2 i këtij Vendimi bëhet në bazë të thirrjes publike (në tekstin e 
mëtejmë: thirrja), i cili shpallet nga Komisioni për shpërndarjen e mjeteve për promovimin e 
komunitetit TIK. Thirrja mund të shpallet më së shumti tre herë në vit. 

Në rast që mjetet e planifikuara nga buxheti i Komunës së Ulqinit për këtë qëllim nuk shpërndahen 
ose nuk shpërndahen plotësisht për projektet e dorëzuara, shpallet thirrja e re, jo më vonë se 
fundi i vitit buxhetor. 

Neni 4 

Thirrja publikohet në një gazetë ditore, në web faqen e Komunës së Ulqinit, transmetuesit publik 
lokal dhe në tabelën e shpalljeve të Komunës. 



Thirrja për shpërndarjen e fondeve është e hapur për 30 ditë nga dita e shpalljes së tij. 

IV – KOMISIONI PËR SHPËRNDARJEN E MJETEVE 

Neni 5 

Procesi për shpërndarjen e mjeteve kryhet nga Komisioni për shpërndarjen e mjeteve për 
promovimin e komunitetit TIK (në tekstin e mëtejmë: Komisioni), i cili emërohet nga Kryetari i 
Komunës me vendim të veçantë. Komisioni ka në përbërjen e tij një Kryetar dhe dy anëtarë. 

Komisioni është përgjegjës për: 

 Shpalljen e Thirrjes publike; 

 Shqyrtimin dhe vlerësimin e vlefshmërisë së dokumentacionit të dorëzuar dhe 
propozimeve të planit të biznesit sipas kritereve të përcaktuara; 

 Përgaditjen e propozimit për vendimin e shpërndarjes së mjeteve; 

 Përgaditjen e kontratave me subjektet, projektet e të cilëve janë miratuar nga Komisioni 

 Përgaditjen e raporteve për realizimin e mjeteve të shpërndara. 

Kryetari i Komisionit emërohet nga rradhët e nënkryetarëve të komunës ose kryesisë së organeve 
të vetëqeverisjes lokale. 

Anëtari i dytë i Komisionit është udhëheqësi i organit kompetent të vetëqeverisjes lokale për 
fushën e ekonomisë. 

Anëtari i tretë i Komisionit emërohet nga shoqatat profesionale ose komuniteti akademik. 

Organizatat ose personat nuk kanë të drejtë të marrin pjesë në thirrjen publike nëse përfaqësuesi 
i tyre, ose vetë personi, emërohet si anëtar i Komisionit. 

Mandati i Komisionit është dy vjeçar. 

Kompensimi për punën e tyre në Komision nuk u takon anëtarëve të punësuar në vetëqeverisjen 
lokale. Anëtarët e tjerë kanë një tarifë të barabartë me tarifën e këshilltarit për çdo ftesë publike. 

Detyrat profesionale, administrative dhe teknike për nevojat e Komisionit i kryen Sekretari i 
Komisionit i cili emërohet nga sekretariati kompetent. 

V – PËRFUNDIMI I MANDATIT TË ANËTARËVE TË KOMISIONIT 

Neni 6 

Mandati i anëtarit të Komisionit përfundon para përfundimit të mandatit për të cilin është emëruar, 
në rast se: 

1) paraqet dorëheqjen, për të cilin e njofton Kryetarin e Komisionit dhe subjektet që e kanë 
propozuar; 

2) me vendim të formës së prerë i hiqet aftësia për punë; 
3) me vendim gjyqësor të formës së prerë është dënuar me burgim të pakushtëzuar prej së 

paku 6 muaj, dhe 
4) në rast shkarkimi. 



 

Neni 7 

Kryetari i komunës e shkarkon anëtarin e Komisionit në rast se: 

1) konstatohet se gjatë emërimit ka dhënë informacione të pasakta për veten e tij ose nuk 
ka dhënë informacionet e duhura dhe ka treguar për rrethana që kanë ndikuar në 
emërimin për anëtar të Komisionit; 

2) nuk e kryen funksionin e anëtarit të Komisionit për një periudhë më të gjatë se gjashtë 
muaj; 

3) kryen funksionin e tij në mënyrë të pakujdesshme dhe joprofesionale. 
 

Neni 8 

Procedurën për shkarkimin e një anëtari të Komisionit e fillon Kryetari i Komunës me iniciativë të 
kryetarit të Komisionit. 

Në procedurën e shkarkimit, anëtari i Komisionit ka të drejtë të deklarojë arsyet e shkarkimit të tij. 
Kryetari i Komunës merr vendimin për shkarkimin e anëtarit të Komisionit. 

 

Neni 9 

Mandati i anëtarit të sapoemëruar të Komisionit zgjat deri në përfundim të mandatit të Komisionit. 

Anëtari i Komisionit i cili është shkarkuar para përfundimit të mandatit për të cilin është emëruar 
nuk mund të riemërohet anëtar i Komisionit. 

Në rast të përfundimit të mandatit të anëtarit të Komisionit para përfundimit të mandatit për të cilin 
është emëruar, Kryetari i Komunës është i detyruar të emërojë një anëtar të ri të Komisionit 
brenda 15 ditëve nga data e përfundimit të mandatit. 

 

VI – PËRCAKTIMI I PRIORITETEVE PËR NDARJEN E MJETEVE 

Neni 10 

Mjetet e përcaktuara nga Buxheti i Komunës së Ulqinit shpërndahen për projektet që: 

 inkurajojnë zhvillimin e shkrim-leximit dixhital të qytetarëve lokal të të gjitha moshave; 
 inkurajojnë diversifikimin e aftësive të qytetarëve, veçanërisht personave jo të punësuar; 
 inkurajojnë kulturën inovative të të rinjve; 
 inkurajojnë ardhjen e nomadëve dixhital; 
 inkurajojnë edukimin STEM; 
 inkurajojnë zhvillimin e industrive krijuese (dmth. Aktivitete të bazuara në kreativitetin 

individual, aftësi dhe talente: zanatet, arkitektura, arti, dizajni, produksioni, media, 
publikimi, zhvillimi i softuerit...); 



 inkurajojnë zhvillimin e bizneseve fillestare (biznese teknologjike inovative që kanë 
potencial për rritje të shpejtë dhe shtrirje të madhe). 

 
 

Neni 11 

Projektet që nuk do të mbështeten janë: 

 aktivitetet që janë nën juridiksionin ose përgjegjësinë e qeverisë, si edukimi formal, etj.; 

 projektet që kërkojnë burime financiare për blerjen dhe shpërndarjen e ndihmave 
humanitare; 

 plan projektet që bazohen eksluzivisht në krijimin, përgaditjen dhe shtypjen e njëhershme 
të librave, broshurave, buletineve, revistave dhe të ngjashme, nëse botimrt e tilla nuk janë 
pjesë e një programi më të gjërë ose aktiviteteve më gjithëpërfshirëse dhe të 
vazhdueshme; 

 aktivitetet që konsiderohen të paligjshme ose të dëmshme për mjedisin dhe të rrezikshme 
për shëndetin e njeriut. 
 

VII – PROCEDURA E THIRRJES PUBLIKE 

Neni 12 

Aplikimi në thirren për plan të biznesit dorëzohet brenda 30 ditëve nga dita e publikimit të tij. 

 

Aplikimi i dorëzohet Komisionit në zyrën civile të Komunës së Ulqinit. 

 

Kushtet më të hollësishme për pjesëmarrje në këto thirrje, kriteret e përzgjedhjes dhe detaje të 
tjera me rëndësi për realizimin e thirrjeve do të përcaktohen nga Komisioni dhe Sekretariati 
kompetent në përputhje me këtë vendim dhe rregulloret pozitive të Malit të Zi. 

 
1. Verifikimi administrativ 

 
Neni 13 

 
Komisioni hap projektet e dorëzuara në kohë në zarfe të mbyllura në seancën e parë pas 
përfundimit të afatit të dorëzimit të aplikimeve dhe jo më vonë se 10 ditë nga afati për dorëzimin 
e aplikimeve. 
 
Aplikimet e pakompletuara dhe të parakohshme do të refuzohen nga Komisioni me vendim. 

 
2. Kriteret për shpërndarje 

Neni 14 



Një person (fizik ose juridik) mund të aplikojë me së shumti dy projekte dhe mund të mbështetet 
vetëm një plan i biznesit. 

Neni 15 

Komisioni bën shpërndarjen e mjeteve për projektet në bazë të kritereve pozitive dhe eliminatore. 

Lista përfundimtare e kritereve pozitive përcaktohet nga Komisioni për çdo konkurs individualisht, 
ku duhet të përfshijë kriteret e detyrueshme pozitive të mëposhtme: 

1) Lidhja e projektit me prioritetet e përcaktuara në nenin 10 të këtij vendimi; 
2) Projekti të nxisë punësimin (të përhershëm ose sezonal) të personave nga territori i 

komunës së Ulqinit; 
3) Aspekti inovativ i projektit; 
4) Lidhja e projektit me aktivitetet e mëparshme të personit; 
5) Përvoja e mëparshme e aplikantit. 

Kriteret eliminatore janë: 

1) Aplikimi i dorëzuar jashtë afatit kohor të Thirrjes publike; 
2) Mungesa e kushteve formale për konkurimin e projektit (dokumentacioni i paplotë ose i 

pasaktë); 

Formulari i vlerësimit të projektit i plotësuar nga Komisioni duhet të përmbajë: 

 emrin e saktë të projektit; 

 vlerësimi i projektit në numra, sipas shkallës së vlerësimit për secilën nga kriteret pozitive 
të përcaktuara me këtë vendim; 

 tregues që projekti mbështetet në tërësi, ose një pjesë e projektit mbështetet, ose që 
projekti është refuzuar; 

 shumën e fondeve të miratuara (në rast se projekti mbështetet tërësisht ose pjesërisht); 

 sqarimin për refuzimin e projektit (në rast se mbështetja e projektit refuzohet); 

 rubrika tjetër për opinione dhe shpjegime shtesë lidhur me projektin, të rëndësishme për 
vendimmarrjen e Komisionit vlerësimi i të cilave nuk është i paraparë me kriteret e 
përcaktuara. 

3. Përcaktimi i listës së renditjes 

Neni 16 

Për vlerësimin e projekteve në bazë të kritereve pozitive përdoret shkalla nga 1 deri në 5 pikë për 
secilin kriter individualisht, ku 1 pikë do të thotë "nuk përputhet fare me kërkesën" dhe 5 pikë do 
të thotë "përputhet plotësisht me kërkesën". 

Secili anëtar i Komisionit vendos pikët për secilin nga kriteret pozitive. 

Nota mesatare e pikëve për secilin kriter përfaqëson shumën e pikëve të të gjithë anëtarëve të 
Komisionit pjesëtuar me numrin e anëtarëve të Komisionit. 

Nota përfundimtare e projektit përfaqëson shumën e notave mesatare për të gjitha 
kriteret. 



Projektet me notë përfundimtare nën 25% të pikëve nuk do të mbështeten. 

 

4. Vendimi për shpërndarjen e mjeteve 

Neni 17 

Komisioni merr Vendim për shpërndarjen e mjeteve për promovimin e komunitetit TIK në 
Komunën e Ulqinit në bazë të renditjes së projekteve në përputhje me nenin 16 të këtij Vendimi. 

Në rast se dy ose më shumë projekte marrin të njëjtin numër pikësh dhe mjetet në dispozicion 
nuk janë të mjaftueshme për financimin e tyre, mjetet do të ndahen për planin e biznesit në bazë 
të vendimit të marrë me shumicën e votave të numrit të përgjithshëm të anëtarëve të Komisonit. 

Neni 18 

Komisioni është i detyruar të marrë Vendimin për shpërndarjen e mjeteve për promovimin e 
komunitetit TIK në Komunën e Ulqinit brenda 15 ditëve nga data e mbylljes së thirrjes. 

Neni 19 

Vendimi për shpërndarjen e mjeteve për promovimin e komunitetit TIK në Komunën e Ulqinit 
duhet të përmbajë: 

 emrin dhe mbiemrin e personit të cilit i janë miratuar mjetet, përkatësisht emrin e personit 
juridik dhe emri e mbiemri i personit përgjegjës; 

 emrin e projektit për realizueshmërinë e të cilit janë miratuar mjetet; 

 shumën e mjeteve të miratuara nga Komisoni për secilin nga projektet e biznesit 
respektivisht; 

 shumën totale të mjeteve të nevojshme për realizimin e çdo projekti me të dhëna për të 
ardhurat e tjera të mundshme. 

Vendimi për ndarjen e mjeteve u dërgohet personave të cilëve u janë ndarë mjetet. 

Komisioni është i obliguar të informojë aplikantët për të gjithë projektet e refuzuara për arsyet e 
refuzimit. 

Neni 20 

Vendimi për shpërndarjen e mjeteve për promovimin e komunitetit TIK në Komunën e Ulqinit u 
dërgohet pjesëmarrësve të thirrjes, publikohet në web faqen e Komunës, përmes transmetuesit 
publik lokal dhe në tabelën e shpalljeve të Komunës. 

 

VIII – FIRMOSJA E KONTRATËS 

Neni 21 



Pas miratimit të Vendimit për shpërndarjen e mjeteve për promovimin e komunitetit TIK në 
Komunën e Ulqinit dhe shpalljes së tij publike, Sekretariati kompetent me personat/personin 
përgjegjës në subjektet të cilave iu janë ndarë mjetet lidhin kontratë brenda 10 ditëve nga data e 
miratimit të Vendimit me të cilën përcaktohen të drejtat dhe detyrimet reciproke, mënyra e 
shfrytëzimit të mjeteve, raportimi dhe mbikqyrja e zbatimit të projektit. 

Ne afat prej 10 ditësh nga data e nënshkrimit të kontratës, mjetet e ndara derdhen në llogarinë e 
personit juridik ose fizik në përputhje me kontratën nga paragrafi 1 i këtij neni. 

Zbatimi i kontratës së lidhur monitorohet nga Komisioni. 

 

IX – MONITORIMI I ZBATIMIT DHE VLERËSIMI I SUKSESIT TË PROJEKTEVE 

Neni 22 

Monitorimi i zbatimit të projektit kryhet nga Komisioni. Me qëllim të monitorimit të zbatimit të 
projekteve të mbështetura, në veçanti do të merret parasysh:  

 Rrjedha e realizimit të aktiviteteve të planifikuara 
 Realizimi i fondeve të shpërndara 

 

X – RAPORTIMI I PROJEKTEVE TË REALIZUARA 

Neni 23 

Personat të cilët kanë përfituar mjete për projekte i dorëzojnë Komisionit një Raport mbi realizimin 
e projektit me pasqyrat financiare deri në fund të afatit të përcaktuar në Kontratë e më së shumti 
një vit nga ndarja e mjeteve. 

 

Neni 24 

Në rast të mos dorëzimit të Raportit brenda afatit të përcaktuar në Kontratë ose për shkak të 
keqpërdorimit të mjeteve, personi është i detyruar t'i kthejë mjetet e përfituara me kërkesë të 
Komisionit dhe Sekretariatit kompetent. 

 

Neni 25 

Me qëllim të informimit të opinionit të gjërë me projektet e realizuara, Komisioni në mënyrë të 
duhur mund të prezantojë publikisht aktivitetet e realizuara dhe rezultatet e realizuara të 
projekteve deri në shpalljen e thirrjes së re. 

 

 



 

XI – RAPORTIMI I KUVENDIT 

Neni 26 

Sekretariati kompetent i paraqet Kuvendit Raportin për projektet e mbështetura, shumën e 
mjeteve të ndara, projektet e realizuara dhe efektet e tyre. 

Raporti dorëzohet jo më vonë se në tremujorin e dytë të vitit pasardhës për vitin e kaluar. 

 

XII – DISPOZITAT KALIMTARE DHE PËRFUNDIMTARE 

Neni 27 

Ky Vendim hyn në fuqi ditën e tetë nga dita e shpalljes në "Fletën Zyrtare të Malit të Zi – 
Rregullorja e komunave". 

 

 

Numër: 
Ulqin, ________________ 
Kuvendi i Komunës së Ulqinit  
Kryetari i Kuvendit 

    Ivana Popović 

 

 

 
  



Arsyetim 

 
Baza ligjore për marrjen e këtij vendimi është përcaktuar në nenin 27 paragrafi 1 i Ligjit për 
vetëqeverisjen lokale ("Fl. Zyrtare MZ", nr. 2/18 dhe 34/19) dhe neni 36 paragrafi 1 i Statutit të 
Komunës së Ulqinit, të cilat specifikojnë punët e komunës dhe masat që ajo zbaton për zhvillimin 
e degëve të caktuara, realizimin e të drejtave të qytetarëve dhe përmbushjen e interesave të 
qytetarëve. 
 

Shkak për marrjen e këtij vendimi është fakti se Vendimi për buxhetin e Komunës së 
Ulqinit për vitin 2024 i parasheh këto mjete financiare. 
 
 
 

PËRPUNUESI 
Sekretariati për ekonomi dhe zhvillim ekonomik 

 

 


